ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն                                                        ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ                                       ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Նախագծի ընդունման անհրաժեշտությունը.
ՀՀ կառավարության վերը նշված որոշման նախագծով (այսուհետ՝ Նախագիծ) առաջարկվում է 2024 թվականի ընթացքում «Հերթական գյուղատնտեսական համատարած հաշվառման նախապատրաստման և անցկացման միջոցառումների իրականացում» միջոցառման շրջանակում 2024 թվականի փետրվարի 1-ին             ՀՀ վիճակագրական կոմիտեի (այսուհետ՝ Կոմիտե) և «ԲԻ ԹՈՒ ՋԻ» ՍՊԸ-ի (այսուհետ՝ Կատարող) միջև կնքված N ՀՀ ՎԿ-ԷԱՃԾՁԲ-2024/4-3 ծածկագրով ծառայության մատուցման պետական գնման պայմանագրում (այսուհետ՝ Պայմանագիր) գովազդային ծառայությունների (բաներների պատրաստում և տեղադրում) մասով կատարել քանակի կրճատմամբ պայմանավորված՝ գնի նվազեցմամբ ուղեկցվող փոփոխություն: 
2. Ընթացիկ իրավիճակը և խնդիրները.
Գյուղատնտեսական համատարած հաշվառման մասին հանրության հնարավորինս ավելի լայն շրջանակին իրազեկելու նպատակով «Հերթական գյուղատնտեսական համատարած հաշվառման նախապատրաստման և անցկացման միջոցառումների իրականացում» միջոցառման գծով նախատեսվում էր ձեռք բերել գովազդային ծառայություններ (բաներների պատրաստում և տեղադրում): 
Միաժամանակ, համաձայն Կոմիտեի և Կատարողի միջև կնքված Պայմանագրի, Կատարողը պետք է պատրաստեր և տեղադրեր թվով 10 ցուցանակ (բաներ): Սույնով պայմանավորված, 2024 թվականի սեպտեմբերի 1-ից երկու ամիս ժամկետով Կատարողը մայրուղիներում տեղադրել է 6 հատ ցուցանակ, իսկ մնացած 4 հատը չի տեղադրել, քանի որ ՀՀ Երևան քաղաքի ավագանու 2009 թվականի նոյեմբերի 18-ի   N 37-Ն որոշման 2-րդ կետով հաստատված  N 1 հավելվածի 59-րդ և 65-րդ կետերով Երևան քաղաքում արգելվում է 3մx6մ (18 քառ.մետր) չափի ցուցանակի տեղադրումը:
3. Կարգավորման նպատակը և բնույթը.
Նախագծով առաջարկվում է տալ իրավակարգավորում «Հերթական գյուղատնտեսական համատարած հաշվառման նախապատրաստման և անցկացման միջոցառումների իրականացում» միջոցառման շրջանակում Կոմիտեի և Կատարողի միջև Պայմանագրի մասնակի լուծման հարցում։

4. Ակնկալվող արդյունքը.
Նախագծի ընդունումը կապահովի կնքված Պայամանգրի մասնակի լուծելու իրավական հիմքերը: Միաժամանակ, Պայմանագրում կկատարվեն համապատասխան փոփոխությունները և լուծման հետևանքով առաջացող ֆինանսական միջոցները կուղղվեն ՀՀ պետական բյուջեի «ՀՀ կառավարության պահուստային ֆոնդ» ծրագրին:
5. Նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին. 

Նախագծի ընդունումը ՀՀ 2024 թվականի պետական բյուջեի եկամուտների և ծախսերի փոփոխություն չի առաջացնում:
6. Տվյալ բնագավառում իրականացվող քաղաքականությունը. 

Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը ռազմավարական փաստաթղթերի հետ առնչություն չունի:

9. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Կոմիտեի կողմից, Նախագծի մշակման գործընթացում այլ ինստիտուտներ և անձինք չեն ներգրավվել:
                                                                            ՎԻՃԱԿԱԳՐԱԿԱՆ ԿՈՄԻՏԵ
